
1. SaZetak izvjestaja
O Op¢im izborima 2018.

- Opdiizbori 2018 zakazani su za nedjelju 7. oktobra 2018. godine i raspisani su za 6 nivoa,
odnosno organa vlasti.

- Za Opce izbore 2018 CIK BiH je za uceS¢e na izborima ovjerila 69 politickih stranaka, 34
nezavisna kandidata/kinje, 36 koalicija i preko 7.500 kandidata/kinja za sve izborne utrke.

- Pravo glasa na izborima 7. oktobra imace 3.352.933 gradana/ki BiH koji su upisani u
Centralni biracki spisak zaklju¢no sa 23.08.2018. godine. Za glasanje izvan BiH registrovano
je ukupno 77.814 biraca/ica.

- Za predstoje¢e Opdée izbore 2018 godine ¢e se uvesti i odredene novine. Pozitivnim se
moZe ocijeniti uvodenje obaveze javne objave imena i prezimena svih ¢lanova/ica birackih
odbora sa pripadnos$éu politickom subjektu Sto ima za cilj sprijeciti nezakonitu trgovinu
mjestima u birackim odborima, uvodenje providnih glasackih kutija s ciljem sprije¢avanja
krade glasackih listi¢a i povecanja transparentnosti izbornog procesa, te smanjenje visine
kabina za glasanje u cilju sprije¢avanja velikog broja slucajeva porodi¢nog glasanja,
fotografisanja listica i krade listiéa. Ovim izmjenama implementirane su 3 od 10
prioritetnih preporuka Koalicije ,,Pod lupom“ za bolje izbore, a koje su se odnosile na CIK.

- Negativnim se moZe ocijeniti poveéanje unutarstranackog izbornog praga na 20% Sto
prakti¢no znaci da ¢e gradani/ke BiH po prvi put nakon 18 godina glasati na de facto
zatvorenim listama.

Izborne nepravilnosti

- Posmatraci/ce Koalicije ,,Pod lupom* zabiljeZili su ukupno 364 slucaja preuranjene izborne
kampanje koju su provodila 32 politicka subjekta.

- Po broju zabiljeZenih aktivnosti preuranjene izborne kampanje prednjaci Savez nezavisnih
socijaldemokrata (SNSD) sa zabiljezena 54 slucaja, slijedi Stranka demokratske akcije (SDA)
sa 47, Demokratski narodni savez (DNS) sa 28, Savez za bolju buduénost (SBB) sa 26 itd.

- U 10 op¢ina izrazena je sumnja u azurnost birackog spiska koja se uglavhom ogleda u
postojanji odredenog broja umrlih lica na birackom spisku.

- Do raspisivanja izbora 8. maja iz evidencija biraca/ica brisano je preko 5.000 umrlih lica sa

birackog spiska.

- Posmatraci/ce Koalicije su izvijestili o nezvani¢nim informacijama i navodima o trgovini
mjestima u birackim odborima u 14 opstina/gradova.

- Posmatraci/ce Koalicije ,,Pod lupom* izvijestili su o jednom sluc¢aju moguce zloupotrebe
licnih podataka u svrhu laznih prijava za glasanje putem poste.

- Osim navedenog slucaja, zabiljezeni su i sluCajevi pritisaka na drzavljane/ke BiH koji se
trenutno nalaze u inostranstvu.

- Masovne kampanje za prijavu drzavljana/ki BiH koji Zive u inostranstvu za glasanje putem
poste vodene su i u drugim zapadnim drzavama Evropske unije.



- Zabrinjava i masovna pojava laznih profila na drustvenim mrezama (prije svega odnosi se
na Facebook) koji organiziraju lazne nagradne igre Sto je primjeceno ve¢ u mjesecu maju i
junu. Uslov za ucesce u nagradnim igrama ili dobijanje nagrada je da gradani/ke dostave
svoje liéne podatke tj. fotografije sa obje strane licne karte.

- ZabiljeZzeno je 9 slucajeva nedozvoljenih pritisaka ba birace/ice i/ili kupovine glasova. 4
slu¢aja odnose se na SNSD, 2 na SDS, a po jedan na DNS, SDA i SP.

- ZabiljeZzen je ukupno 31 slucaj zloupotrebe javnih sredstava tj. novca gradana/ki u svrhe
kampanje odredenih politi¢ckih subjekata. Od ukupnog broja, 20 slucajeva odnosi se na
zloupotrebe javnih budzeta, javnih komapnija ili javne funkcije, a 11 slucajeva na
intenziviranje javnih radova u op¢inama i gradovima u BiH.

Rad izborne administracije

- 0Od dana raspisivanja izbora (08.05) do objavljivanja ovog izvjestaja CIK BiH odrzala je 29
sjednica.

- Protekli period CIK BiH je potreslo nekoliko slu¢ajeva koji su poljuljali povjerenje javnosti
u rad ovog organa.

- U svom redovnom radu, CIK BiH uglavnom prati i ispunjava predvidene obaveze po
izbornom kalendaru postujuci zadate rokove.

- U 19 opcina izbornim komisijama osnovnih izbornih jedinica CIK u zakonom predvidenom
roku nije dostavila pregled ovjerenih politi¢kih subjekata do 05.08.2018. godine.

- 0Od 15.07.2018. godine lokalne izborne komisije odrzale su 457 sjednica, a osim toga
odrzan je i veliki broj telefonskih sjednica.

- Sve lokalne izborne komisije funkcioniSu u punom sastavu osim izborne komisije u Op¢ini
Kupres RS.

- ZabiljeZzeno je da izborne komisije u 12 op¢ina ne ispunjavaju spolnu zastupljenost kako je
zakonom predvideno.

- Sa problemima u radu susreée se 11 izbornih komisija koje navode da nemaju adekvatne
prostorije za rad i opremu.

- Do zadatog roka, 3. avgusta/kolovoza, velika vecéina lokalnih izbornih komisija je odredila
broj i vrstu birackih mjesta, dok njih 9 to nije uradilo.

- 21 opcinska/gradska izborna komisija nije dodijelila pozicije politickim subjektima u
birackim odborima do 8. avgusta/kolovoza, tj. nisu odrzale Zrijebanje za ¢lanove birackih
odbora ¢ime su prekrsile rok za ovu aktivnost.

- Uvise od polovine opcina i gradova u BiH politicki subjekti nisu dostavili prijedloge ¢lanova
birackih odbora do 15. avgusta/kolovoza sto je takode bio rok.

- U izvjesStajnom periodu lokalnim izbornim komisijama podneseno je svega 4 prigovora.

- Posmatraci/ce Koalicije 'Pod lupom' uglavnom imaju pozitivna iskustva u saradnji lokalnim
izbornima komisijama.



Mediji, civilno drustvo i gradani

- Ono sto najvise zabrinjava jesu napadi na novinare/ke koji su se desili u avgustu mjesecu,
ali i ranije tokom godine.

- Koalicija ,Pod lupom” najostrije osuduje napade na novinare/ke i na istrazne organe
apeluje da se pocinioci i narucioci ovih nedjela $to prije otkriju i sankcionisu. Bez slobodnih
medija nema ni slobodnih i postenih izbora.

- U tri slucaja posmatraci/ce Koalicije ,,Pod lupom® su prijavili pritiske i napade kojima su
bili izloZeni.

- ZabiljeZzena su ukupno 34 sluéaja potencijalnog govora mrznje, izazivanja etnicke, vjerske,
rasne ili druge netrpeljivosti, zapaljive retorike, upotrebe neprimjerenih simbola ili poziva
na nasilje.

- Posmatraci/ce iz devet opcina su izvjestili da su mediji izloZeni pritiscima javnih zvanicnika
i/ili politickih subjekata.

- Zabiljezena su i 3 sluc¢aja pokusaja negativnog utjecaja na slobodu okupljanja i izrazavanja
volje gradana/ki.



2. Metodologija dugorocnog posmatranja izbora

Koalicija ,,Pod lupom” posmatra cjelokupni izborni proces u BiH $to podrazumijeva sve faze
izbornog procesa od dana raspisivanja izbora pa sve do implementacije izbornih rezultata i
formiranja vlasti. U tu svrhu organizira se dugoro¢no posmatranje koje sluzi da bi se kontinuirano
pratio cijeli izborni proces, kako bi se mogla dati sveukupna slika koja bi obuhvatila Sto je moguce
Siri spektar aktivnosti vezanih za izbore, a ne samo izborni dan kao takav.

Koalicija ,,Pod lupom” dugoro¢no posmatranje Op¢ih izbora 2018 vrsi putem 7 regionalnih ureda
i 63 dugorocna posmatraca/ice na terenu koji pokrivaju sve osnovne izborne jedinice u BiH, njih
143. Dugorocni posmatraci/ce na terenu posmatraju rad i sjednice svih opcinskih/gradskih
izbornih komisija u BiH, aktivnosti predvidene izbornim kalendarom i postivanje rokova, izborne
nepravilnosti, te medijsko izvjeStavanje. O svojim aktivnostima dugorocni posmatraci/ce
izvjestavaju na sedmic¢nom nivou, te su do sada poslali ukupno 858 redovnih izvjestaja o klju¢nim
nalazima posmatranja. lzvjestaji dugorocnih posmatraca/ica ¢ine okosnicu ovog preliminarnog
izvjesStaja.

Osim posmatranja rada opcinskih/gradskih izbornih komisija, Koalicija posmatra i rad CIK BiH sto
je redovna praksa od formiranja Koalicije 2014. godine.



3. O Op¢imizborima 2018.
3.1. Ukratko o Opc¢im izborima 2018.

Op¢iizbori 2018 zakazani su za nedjelju 7. oktobar 2018. godine, i raspisani su za sljedeée organe,
odnosno nivoe vlasti:

- Predsjednistvo Bosne i Hercegovine;

- Predstavnicki dom Parlamentarne skupstine Bosne i Hercegovine;
- Predstavnicki dom Parlamenta Federacije Bosne i Hercegovine;

- Narodnu Skupstinu Republike Srpske;

- Predsjednika i potpredsjednike Republike Srpske; i

- Skupstine kantona u Federaciji Bosne i Hercegovine.

Zakonom utvrdeni izborni sistem u BiH spada u red kombinacije izbornih sistema, odnosno
zavisno od organa koji se bira razlikujemo:

- Sistem proste vedine; i
- Sistem proporcionalne zastupljenosti uz primjenu otvorenih lista.

Sistem proste vecine primjenjuje se prilikom izbora:

- Clanova/ica Predsjednistva BiH (iz reda konstitutivnih naroda);
- lzbor predsjednika/ce i potpredsjednika/ica Republike Srpske (jedan predsjednik/ca i
dva potpredsjednika/ce iz konstitutivnih naroda).

Sistem proporcionalne zastupljenosti primjenjuje se prilikom izbora u sljedece organe:

- Predstavnicki dom Parlamentarne skupstine BiH (42 ¢lana);
- Predstavnic¢ki dom Parlamenta Federacije BiH (98 ¢lanova);
- Narodna skupstina Republike Srpske (83 ¢lana);

- Skupstine kantona u Federaciji BiH (10 skupstina).

Za Opce izbore 2018 CIK BiH je za ucesée na izborima ovjerila 69 politi¢kih stranaka, 34 nezavisna
kandidata/kinje, 36 koalicija i preko 7.500 kandidata/kinja za sve gore pomenute izborne utrke.
Pravo glasa na izborima 7. oktobra imace 3.352.933! gradana i gradanki BiH koji su upisani u
Centralni biracki spisak zakljuéno sa 23.08.2018. godine. Za glasanje izvan BiH registrovano je
ukupno 77.814 biraca/ica.

1 U Federaciji BiH ukupan broj bira¢a je 2.092.336, u Republici Srpskoj ukupan broj biraca je 1.260.597.



3.2. Sta nas novo ocekuje na Opéim izborima 2018?

Na Opcim izborima 2018 ocekuje nas nekoliko novina koje se ti¢u organiziranja izbornog dana i/ili
procedura na izborni dan. Tako je CIK BiH, kroz provedbene akte, donijela odluke o uvodenju
providnih glasackih kutija na biracka mjesta, skradivanju visine glasackih kabina i javnoj objavi
imena i prezimena ¢lanova birackih odbora sa nazivom politickog subjekta koji ih je nominovao.
Time su implementirane 3 od 10 prioritetnih preporuka Koalicije ,,Pod lupom“ za bolje izbore u
BiH a koje se ne odnose na izmjene lzbornog zakona BiH.

Da bi se na neki nacin sprijecila zloupotreba hemijskih olovaka koje koristi biracki odbor na izborni
dan, izmijenjen je Pravilnik o nainu provodenja izbora u dijelu koji se odnosi na ispunjavanje
obrazaca na birackom mjestu. Tom izmjenom obrasci na birackom mjestu ispunjavaju se olovkom
crvene boje, odnosno tinte, dok se glasanje vrsi olovkom plave boje, odnosno tinte.

Inace, Koalicija ,Pod lupom” je u izvjeStaju o provedenim Lokalnim izborima 2016. godine dala niz
preporuka za unapredenje izbornog procesa. lzmedu ostalih, Koalicija je posebno zagovarala
uvodenje providnih glasackih kutija za svaki nivo vlasti koji se bira kako bi se sprijecile odredene
vrste nepravilnosti u vezi sa glasanjem i uopée povecalo povjerenje u odvijanje izbornog procesa
na izborni dan. Zatim, skradivanje glasackih kabina do nivoa koji ¢e Stititi tajnost glasanja, ali
onemoguciti bilo kakve nepravilnosti prilikom glasanja (fotografisanje, viSe bira¢a u kabini,
iznosenje i/ili zamjene glasackih listi¢a). Kako bi se u potpunosti 'ogolila' nezakonita tzv. trgovina
mjestima u birackim odborima, Koalicija je posebno zagovarala javnu objavu imena i prezimena
svih €lanova bira¢kog odbora ukljucujudi i naziv politickog subjekta koji ih je nominovao kako bi
ostali politi¢ki subjekti, posmatraci/ce, ali i gradani/ke, imali uvid u sastav birackog odborai priliku
reagovati prema izbornoj administraciji ukoliko uofe da se trgovina mjestima u bira¢kim
odborima dogodila. Prema misljenju Koalicije, pomenute novine i izmjene su pozitivan korak
naprijed u unapredenju izbornog procesa.

Pored toga, izmjenama i dopunama lIzbornog zakona BiH iz aprila 2016. godine usvojene su
retrogradne izmjene koje se odnose na povecdanje unutarstranackog praga za osvajanje mandata.
Po ovim izmjenama unutarstranacki prag za lokalne izbore, odnosno izbore u predstavnicka tijela
na lokalnom nivou podignut je sa 5% na 10%. Za opce izbore, ovaj prag podignut je sa 5% na 20%.
Prema misljenju Koalicije ,,Pod lupom® u praksi ove izmjene znace zatvaranje kandidatskih listi,
odnosno  smanjenje  uticaja  biraca/ica na izbor njihovih  predstavnika/ca u
predstavnic¢ka/zakonodavna tijela, dok se znacajno povecao utjecaj politickih stranaka na odabir
kadrova koji ¢e biti izabrani. Ove izmjene nisu ni u skladu sa standardima dobre prakse u izborima
niti preporukama Venecijanske komisije o unutarstranackom pragu, gdje se umjerenim pragom
smatra svaki onaj u rasponu od 5-10%, dok se one liste gdje je prag 15% ili viSe zapravo smatraju
zatvorenim listama.?

2 http://www.venice.coe.int/webforms/documents/default.aspx?pdffile=CDL-AD(2015)001-e



http://www.venice.coe.int/webforms/documents/default.aspx?pdffile=CDL-AD(2015)001-e

4. Dugorocno posmatranje izbora

Koalicija ,Pod lupom“ u predizbornom periodu posmatra rad i sjednice lokalnih izbornih komisija,
aktivnosti predvidene izbornim kalendarom i postivanje rokova, izborne nepravilnosti, te prati
medijsko izvjeStavanje.

4.1. I1zborne nepravilnosti
4.1.1. Preuranjena izborna kampanja

Izborni zakon BiH definise izbornu kampanju kao period od 30 dana uoci izbornog dana u kojem
politicki subjekti predstavljaju bira¢ima/cama i javnosti svoje programe i kandidate/kinje za
predstojeée izbore. Izborna kampanja za Opée izbore 2018. godine pocinje 7. septembra. Do ovog
datuma zabranjeno je bilo kakvo pla¢eno javno oglasavanje, kao i sve one predizborne aktivnosti
politickih subjekata osim odrzavanja internih skupova organa i statutarnih tijela politic¢kih
subjekata i to od dana raspisivanja do dana sluzebenog pocetka kampanje.

Ipak, kao i u prethodnim izbornim ciklusima, znacajan broj politickih subjekata zapocinje sa
aktivnostima koje se mogu podvesti pod zabranjenu izbornu kampanju. Posmatraci/ce Koalicije
»Pod lupom* zabiljezZili su ukupno 364 slu¢aja preuranjene izborne kampanje koju su provodila 32
politicka subjekta. Po broju zabiljeZenih aktivnosti preuranjene izborne kampanje prednjaci Savez
nezavisnih socijaldemokrata (SNSD) sa zabiljeZzena 54 slucaja, slijedi Stranka demokratske akcije
(SDA) sa 47, Demokratski narodni savez (DNS) sa 28, Savez za bolju buduénost (SBB) sa 26, itd3.
Rije¢ je uglavnhom o plaéenom oglasavanju na drustvenim mreZema i organiziranju javnih
dogadaja (skupova, tribina) sa ciljem promovisanja politickog subjekta i/ili kandidata/kinja na
izborima. Pregled zabiljeZenih slu¢ajeva nalazi se u prilogu ovog lzvjestaja.

Broj evidentiranih sluéajeva preuranjene izborne kampanje vedi je za vise od dva puta u odnosu
na isti period za Loakalne izbore 2016. godine. NaZalost, sankcije za zakonom zabranjenu,
preuranjenu izbornu kampanju kontinuirano izostaju.

4.1.2. Azurnost Centralnog birackog spiska (CBS)

Registracija biraca/ica u BiH je pasivna od 2006. godine, dok za birace/ice koji Zele glasati iz ili u
inostranstvu jo$ uvijek vazi aktivna registracija. Za Opce izbore 2018 godine u Centralni biracki
spisak (CBS) upisano je ukupno 3.352.933% biraca/ica zaklju¢no sa 23.08.2018. godine. Rok za
prijavu biraca/ica za glasanje izvan BiH bio je 24. juli, nakon ¢ega je CIK BiH za glasanje izvan BiH
registrovala ukupno 77.814 biraca/ica. CIK BiH je odbila zahtjeve za glasanje izvan BiH za ukupno
9.098 biracaito po raznim osnovama. NajviSe zahtjeva odbijeno je po osnovu nedostatka validnog

3 ASDA (1), BPS (2), DF (5), GS (1), Mirsad HadZikadié (7), HDZ BIH (10), HDZ 1990 (2), Hrvatsko zajedni$tvo (3), HSP
(1), Koalicija Kanton Sarajevo (3), Narod i pravda (7), Nasa stranka (20), NDP (21), Nezavisna bh. Lista (4), Nezavisni
blok (22), NSRzB (13), PDP (17), SDP BiH (16), SDS (21), Socijalisti¢ka parija (9), SNS (2), SzBiH (10), Ujedinjena Srpska
(4), Pokret uspjesna Srpska (2), Laburisti¢ka stranka BiH (2), Hrvatska republikanska stranka (1), PDA (4).

4 U Federaciji BiH ukupan broj bira¢a je 2.092.336, u Republici Srpskoj ukupan broj bira&a je 1.260.597.



dokaza o identitetu (3.490), nedostatak dokaza o prebivalistu u BiH (2.349), te prijava vise lica sa
iste adrese (1.358).

Jo$ od Lokalnih izbora 2016 izuzetno aktuelna tema je azurnost birackog spiska u smislu
postojanja veceg broja umrlih lica na birackom spisku. CIK BiH je za ove izbore preduzimala
odredene korake kako bi se ovaj problem rijeSio, medutim iako CIK BiH odgovara za azurnost i
tacnost birackog spiska bez saradnje ostalih nadleznih tijela u lancu odgovornosti biracki spisak
ne moze biti aZzuran. Do raspisivanja izbora 8. maja iz evidencija biraca/ica brisano je preko 5.000
umrlih lica sa birackog spiska.

Kada je u pitanju povecéanje broja biraca/ica po osnovnim izbornim jedinicama, u opcini Ravno
zabiljeZen je porast tog broja od 5% u odnosu na ukupnu populaciju opéine. U 10° op¢ina izrazena
je sumnja u azurnost birackog spiska koja se uglavnom isti¢e zbog postojanja odredenog broja
umrlih lica na birackom spisku.

4.1.3. Nezakonita trgovina mjestima u birackim odborima

Izborni zakon BiH propisuje da politicki subjekti ovjereni za u¢e$ce na izborima mogu imati samo
po jednog predstavnika/cu u sastavu jednog birackog odbora. | pored ove jasne odredbe, politicki
subjekti nerijetko poteZzu za raznim sredstvima kako bi se domogli ve¢eg broja mjesta u birackim
odborima, trgujuci mjestima i/ili plac¢ajuéi za ta mjesta onim politickim subjektima koji nemaju
interes da imaju dodjeljene ¢lanove/ice birackih odbora u odredenoj osnovnoj izbornoj jedinici.
Posmatraci/ce Koalicije su izvijestili o nezvani¢nim informacijama i navodima o trgovini mjestima
u birackim odborima u 14 opstina/gradova u BiH. Radi se o op¢inama: Banjaluka, Bosanska Krupa,
Bosansko Grahovo, Bratunac, Busovaca, Doboj, Doboj Istok, Gracanica, llijas, Istoéno Novo
Sarajevo, Kakanj, Mostar, Petrovo i Zivinice.

U Doboju je zabiljezena izjava nezavisnog kandidata za predsjednika Republike Srpske Vojina
Pavloviéa, koji je izjavio da ¢e podnijeti prijavu Centralnoj izbornoj komisiji BiH i Policijskoj stanici
Bratunac protiv SDS-a iz Doboja zbog uznemiravanja i nudenja novca za prodaju mjesta u bira¢kim
odborima za predstojece izbore.®

4.1.4. Zloupotreba li¢nih podataka u svrhu registracije biraca/ica za glasanje

Posmatraci/ce Koalicije ,Pod lupom* izvijestili su o jednom slu¢aju moguce zloupotrebe li¢nih
podataka u svrhu laZnih prijava za glasanje putem poste. U op¢ini Domaljevac-Samac jedan
politi¢ki subjekt je prijavio da postoje aktivnosti na prijavi gradana/ki za glasanje putem poste iz
inostranstva, bez znanja istih.

5 Domaljevac-Samac, Doniji Zabar, Pelagi¢evo, Banovidi, Kljug, Ilijas (oko 140 unrlih na spisku), Bosanska Krupa, Ravno,
Vitez, te Banja Luka gdje je politicki subjekt SDP BiH Iznio sumnju u aZzurnost birackog spiska.

% http://dobojski.info/drustvo-i-politika/politika/item/22559-doboj-optuzuje-sds-za-prodaju-mjesta-u-birackim-
odborima

Pored navedenog slucaja, zabiljezeni su i slucajevi pritisaka na drzavljane/ke BiH koji se trenutno
nalaze u inostranstvu. Tako je evidentirana prepiska s drustvenih mreza u kojoj aktivista SNSD-a
vrbuje drzavljanina BiH koji trenutno studira u Novom Sadu, u Republici Srbiji. Studentu se nudi
iznos od 2.500 RSD (cca. 41 KM) u zamjenu da ustupi svoje licne podatke kako bi bio prijavljen za
glasanje putem poste iz Republike Srbije, uz uslov da svoj glas da kandidatima/kinjama SNSD-a na
predstojeéim izborima. U Republici Srbiji izvijeSteno je i o slucajevima da stranacki aktivisti obilaze
gradane/ke koji imaju drzavljanstvo BiH u cilju da se isti prijave za glasanje putem poste.

Masovne kampanje za prijavu drzavljana/ki BiH koji Zive u inostranstvu za glasanje putem poste
vodene su i u drugim zapadnim drzavama Evropske unije. To samo po sebi ne predstavlja
nepravilnost, ali su kampanje nerijetko vodene od strane politi¢kih subjekata koji su registrovani
za Opce izbore 2018 $to mozZe znaciti da je vrSen i pritisak na birace/ice izvan BiH da glasaju za
odredenu politicku opciju, a Sto je nedozvoljen pritisak na birace/ice koji je zabranjen kriviénim
zakonodavstvom BiH.

Zabrinjava i masovna pojava laznih profila na drustvenim mrezama (prije svega Facebook) koji
organiziraju lazne nagradne igre, a $to je primje¢eno ve¢ u maju i junu mjesecu. Uslov za ucesce
u nagradnim igrama ili dobijanje nagrada je da gradani/ke dostave svoje licne podatke tj.
fotografije sa obje strane licne karte. Tako su registrovani lazni profili na drustvenim mrezama
vodedih trgovackih lanaca za prodaju mjestovite robe (lazni profili Bingooo, Konzumm, Tropicc,
Robott, ali i Gazprom promocija i drugi) koji su traZili i zZloupotrebljavali licne podatke gradana/ki,
a sumnja se upravo u moguce zloupotrebe pri registraciji za glasanje. Navedene zloupotrebe su
takode kaznjive prema krivicnom zakonodavstvu BiH. Pojedini trgovinski lanci su se ogradili od
postojeéih laznih profila i laznih nagradnih igara, sto je dokaz da su isti sluzZili za zloupotrebe.

Koalicija poziva sve gradanke i gradane BiH da prije izbornog dana na stranici CIK-a
(www.izbori.ba) provjere gdje su registrovani za glasanje i prijave sve eventualne zloupotrebe
njihovih licnih podataka u ovom smislu CIK-u i nadleznoj policijskoj upravi. Provjera registrovanja
za glasanje i mjesta na kojem ¢ée bira¢ glasati na izborni dan moguéa je putem linka
https://bit.ly/2rEodRf.

Na kraju, postoje i odredena saznanja da su se najmanje u jednoj opcini u BiH vrSile prijave
fiktivnog prebivalista za drzavljane/ke BiH koji ne Zive u BiH i nisu porijeklom iz navedene opdine,
a s ciljem povecanja broja biraca/ica u toj opcini i utjecaja na izborni proces. Koalicija provjerava
ove navode i sa imenom ove opcine Ce izaci u javnost nakon provjere svih ¢injenica na terenu.

4.1.5. Nedozvoljeni pritisci na birace/ice i kupovina glasova

Zabiljezeno je 9 slucajeva nedozvoljenih pritisaka na birace/ice i/ili kupovine glasova. 4 slucaja
odnose se na SNSD, 2 na SDS, a po jedan na DNS, SDA i SP.

lako nezakoniti, nedozvoljeni pritisci na birace/ice i kupovina glasova na izborima u BiH ve¢ je
postala uobicajena praksa kojoj u posljednje vrijeme svjedoce i bosnjacki povratnici u opdini

Zvornik. Informacija od 30.08.2018. godine govori da se glas za Milorada Dodika, trenutnog

predsjednika entiteta Republika Srpska, predsjednika SNSD-a i kandidata za srpskog ¢lana
Predsjednistva BiH, u Zvorniku pla¢a 70 KM. Ovu informaciju potvrdilo je nekoliko bosnjackih
povratnika u taj grad, ali uz uslov anonimnosti iz straha od odmazde.

Zaposlenima u Novoj banci u Banja Luci, Ciji je predsjednik Uprave banke Milan Radovié,
potpredjsednik DNS-a, uru€ene su liste u koje trebaju unijeti podatke poput imena i prezimena,
naziva mjesne zajednice kojoj pripadaju i broja c¢lanova/ica u njihovom domadinstvu uz
obavezivanje da ¢e na izborni dan glasati za DNS. Takode, zaposlenima je re¢eno da fotografisu
glasacki listiéi i prije¢eno da ¢e se znati za koga su glasali na izborni dan i ukoliko ne glasaju za DNS
i kandidate/kinje koalicionih stranaka na nivoima gdje DNS nema kandidate/kinje da ¢e se to znati

i da ce takvi snositi posljedice.

DNS sa Pala pokrenuo je projekat ,Registar porodica bez ijednog zaposlenog ¢lana.” Na ovu
aktivnost DNS-a oglasio se i SDS koji smatra da DNS javno Zeli da dode do licnih podataka
gradana/ki, te da napravi stranacku evidenciju, manipuliSuc¢i osjetljivom kategorijom
stanovnistva.

Predstavnici/e SDS-a u Banja Luci su nekoliko sedmica zaredom provodili aktivnosti kucnih
obilazaka ¢lanova/ica i urucivanja poklona, $to su javno promovisali i na drustvenoj mreZi
Facebook (https://bit.ly/2MMvnil).

Gradani/ke opcine Breza vec su poceli dobijati ponude za svoje glasove. Obeéanja variraju od
"kese na kuénom pragu", donacije stoke osobama koje se bave stocarstvom, do obeéanja mladima
da ¢e dobiti posao u struci kroz volontiranje i sl.

Osim navedenog, zabiljezen je slucaj distribucije paketa za gradane/ke sa logom SDA, te slucajevi
donacije skolskog pribora ucenicima/ama u Istocnom Novom Sarajevu od strane kandidatkinje
SDS-a i ucenicima/ama u Doboju od strane Gradskog odbora Socijalisticke partije (SP). U
posljednja dva slu¢aja, maloljetna djeca su koristena u svrhu kampanje politickih subjekata SDS i
SP, a sto je zabranjeno.

4.1.6. Zloupotreba javnih resursa i javnih funkcija u svrhe kampanje

Zloupotreba javnih resursa i/ili javnih funkcija u svrhu kampanje odnosi se na zloupotrebe u
potrosnji javnog budZetskog novca i drugog javnog novca u vlasnistvu gradana/ki BiH, te
zloupotrebe javnih kompanija i dodijeljenih javnih funkcija od strane politickih subjekata ili
pojedinaca koji su kandidati/kinje na izborima. Gotovo uvijek, zloupotrebe javnih resursa desavaju
se od strane onih koji u izbornu utrku za razli¢ite nivoe ulaze sa pozicije vlasti.

Zabiljezen je ukupno 31 slucaj zloupotrebe javnih sredstava tj. novca gradana/ki u svrhe kampanje
odredenih politickih subjekata. Od ukupnog broja, 20 slucajeva odnosi se na zloupotrebe javnih
budzZeta, javnih kompanija ili javne funkcije, a 11 slucajeva na intenziviranje javnih radova u
opc¢inama i gradovima u BiH.

Od 20 zabiljezenih slucajeva zloupotrebe javnih budZeta, javnih komapnija ili javnih funkcija,
najveci broj zloupotreba se odnosi na SNSD (13), SDA (3), DNS (2) i HDZ (2), a navedene
zloupotrebe se u najveéoj mjeri dogadaju u entitetu Republika Srpska (RS).

Tako je zabiljezeno da je Vlada RS najavila povecanje plata zaposlenih u zdravstvenom sektoru i
povecanje penzija u RS. Najavljena je i jednokratna pomo¢ svim penzionerima u RS u iznosu do
100 KM. Osim toga, Vlada RS je izmjenom zakonske regulative smanjila osnovicu poreza za
obracun plata u RS ¢ime su plate svim zaposlenima u RS povecéane (povecanje od oko 30 KM na
iznos prosjecne plate u entitetu RS). Ovo su eklatantni primjeri zloupotrebe javnih budzeta i
ovlasti od strane onih koji su nosioci vlasti.

Nazalost, u BiH nije zakonski regulisano niti zabranjeno ¢initi ovakve poteze u vremenu prije izbora
dok je u nekim drzavama to slucaj (u periodu od 60-90 dana prije izbora u pojedinim drzavama je
zabranjeno povedanje plata u javnom sektoru, socijalnih davanja, uvodenja novih socijalnih
kategorija, prekomjerna, neplanirana javna potro$nja za javne radove, nova zaposljavanje u
javnom sektoru i sl).

Sto se ti¢e drugih slucajeva u ovom segmentu zloupotreba na izborima, zabiljeZen je otvoreni
utjecaj na izbor pripravnika/ca za zaposljavanje u javnim preduzec¢ima kroz ucesée u programu
Vlade RS. Ovaj nezakoniti utjecaj javno je objavljen u vidu dopisa na memorandumu SNSD-a. SNSD
Berkovici je zloupotrijebio autobus Javnog preduzeca Hidroelektrane na Trebisnjici za organizaciju
izleta aktivista SNSD-a. Javno preduzece "Putevi RS", Ciji je v.d. direktora Nenad Nesi¢, predsjednik
regionalnog odbora DNS-a, o javnom trosku asfaltiralo je dvorista aktivistima/cama
Demokratskog narodnog saveza. Javnu funkciju zloupotrijebili su i Vlado Daji¢, generalni direktor
UKC RS u Banja Luci i Goran Selak, direktor KPZ Banja Luka, koji su otvoreno podrzali politicke
stranke SNSD i SP, te kandidate/kinje ovih stranaka na izborima. Otvaranju regionalne kancelarije
DNS-a u Banjoj Luci i na Manjaci prisustvovali su i drzavni sluzbenici zaposleni u Vladi RS i NSRS, u
toku radnog vremena. Sekretar Opdéinske izborne komisije Pale, BoZidar Novakovi¢, primjeéen je
na regionalnom sastanku SDS-a u Op¢ini Pale RS.

11 prijavljenih sluc¢ajeva koji se odnose na intenziviranje javnih radova u op¢inama i gradovima u
BiH u vremenu prije izbora desili su se u Banja Luci, Bijeljini, Kalesiji, Loparama, Palama (RS) i
Ugljeviku. Po politickim subjektima, 5 prijava odnosi se na SNSD, 3 na SDS, 2 na aktuelnog
nacelnika opc¢ine Kalesija i kandidata Nezavisne bosanskohercegovacke liste Seada Dzafi¢a i 1 na
DNS. Navedeni slucajevi najcesce se odnose na intenzivirane javne radove na lokalnim putevima,
vodovodnoj mrezi, izgradnji objekata, te sveCanom obiljezavanju pocetka ili zavrSetka javnih
radova u pojedinim opcéinama i gradovima.

4.1.7. Ostale nepravilnosti
Kada govorimo o nepravilnostima koje se ne mogu svrstati niti u jednu od prethodnih kategorija,
zabiljezen je sludaj potpisivanja ugovora sa dijelom kandidata/kinja na listi politickog subjekta
Demokratska fronta, onih koji su pozicionirani visoko na kandidatskoj listi. Ovim ugovorima o

uredivanju materijalnih odnosa politickog subjekta Demokratska fronta (DF) i kandidata/kinja DF-

a za organe svih nivoa izvrSne i zakonodavne vlasti, kako se navodi, precizirano je da u slu¢aju da
kandidat/kinja tokom trajanja izborne funkcije napusti stranku, prede u klub zastupnika drugog
politickog subjekta i/ili postane nezavisni kandidat, kandidat se obavezuje da isplati iznos do
50.000 KM na racun stranke. Ovi ugovori su nedemokratski jer vlasniStvo mandata pripada
pojedincu, a ne stranci.

4.2. Rad izborne administracije
4.2.1. Centralna izborna komisija BiH (1)

Centralna izborna komisija BiH (CIK BiH) je zaduZena za organiziranje i provodenje izbora. CIK BiH
je donijela Odluku o raspisivanju i odrzavanju Opcih izbora 2018. godine 8. maja tekuée godine.
Od dana raspisivanja izbora do objavljivanja ovog izvjeStaja CIK BiH odrzala je 29 sjednica. Protekli
period CIK BiH je potreslo nekoliko slucajeva koji su poljuljali povjerenje javnosti u rad ovog
organa. Naime, u februaru ove godine u javnost je dospio radni materijal CIK-a BiH u vezi sa
potencijalnim modelom popunjavanja Doma naroda Parlamenta FBiH, a nakon $to je Ustavni sud
stavio van snage odredbe Izbornog zakona koje se odnose na isto. lako je u pitanju bio radni
materijal, pojedini mediji i politi¢ki lideri okarakterisali su to kao pokusaj CIK-a da nametne
neustavan i diskriminatoran model rjeSavanja ovog pitanja. Ipak, najvise Stete po ugled CIK-a
predstavlja ¢injenica da se samo taj radni materijal uop¢e nasao u javnosti, jer se to moze shvatiti
i kao unutrasnji politicki ili drugaciji sukob koji postoji, a koji ide na Stetu kredibiliteta i povjerenja
javnosti u ovu instituciju. U aprilu 2018. godine u javnosti se pojavila informacija o nestanku 35,8
tona papira nabavljenog za Stampanje glasackih listica. CIK BiH je demantovala ove navode, dok
je u reakcijama prema javnosti u vezi sa ovim slu¢ajem djelovala konfuzno i sa davanjem opreénih
informacija koje javnosti nisu precizno objasnile situaciju u vezi sa 'nestalim' papirom. Pojedini
politi¢ki subjekti iskoristili su ovu situaciju dovodedi u pitanje i regularnost oktobarskih izbora. U
toku je istraga Agencije za istrage i zastitu (SIPA) BiH, po nalogu Tuzilastva BiH, o nestanku desetak
tona papira iz skladista CIK-a.

U svom redovnom radu, CIK BiH uglavnom prati i ispunjava predvidene obaveze po izbornom
kalendaru postujuéi zadate rokove. U 197 opéina izbornim komisijama osnovnih izbornih jedinica
nije dostavljen pregled ovjerenih politickih subjekata od strane CIK-a do 05.08.2018. godine $to
je bio rok.

Pored novina i unapredenja u organizaciji izbornog dana (tacka 3.2 ovog lzvjestaja), CIK BiH za ove
izbore, u odnosu na ranije izborne cikluse, planira uvesti ozbiljniji pristup obukama
predsjednika/ca i ¢lanova birackih odbora, kao i ¢lanova opcinskih i gradskih izbornih komisija.
Ovo je uradeno izradom Jedinstvene metodologije za izradu nastavnog plana i programa obuke
Clanova birackih odbora u BiH, te pratecih provedbenih akata. Metodologija predvida unificirane

7Breko Distrikt BiH, Capljina, Centar Sarajevo, Grude, Hadzi¢i, Ljubuski, Neum, Novi Grad Sarajevo, Novo
Sarajevo, Sanski Most, Sekovici, Siroki Brijeg, Stolac, Vares, Velika Kladu3a, Zavidoviéi, Zenica, Zepce i
Zivinice

obuke za ¢lanove/ice opcinskih/gradskih izbornih komisija kao i za ¢lanove/ice birackih odbora, te
njihovo testiranje po zavrSetku obuke. Testiranje za ¢lanove/ice birackih odbora predvideno je 5
dana nakon obuke, dok opcinske/gradske izborne komisije imaju obavezu vrsenja dodatne obuke
predsjednika/ca birackih odbora i njihovih zamjenika/ca. Uspjesno polaganje testova za sve
¢lanove/ice birackog odbora obavezan je uslov za njihov rad na izborni dan.

Posmatraci/ce Koalicije prisustvovali su na regionalnoj obaveznoj edukaciji za predsjednike/ce i
¢lanove/ice opdéinskih/gradskih komisija u Sarajevu, koju organizira CIK BiH, a koju su ocijenili
uglavnom kao dobro organiziranu i korisnu edukaciju.

4.2.2. Lokalne izborne komisije (143)

Koalicija je posmatranjem predizbornog perioda Opcih izbora 2014. zabiljezila da, iako su lokalne
izborne komisije funkcionisale u skladu sa Izbornim zakonom i procedurama vezanim za njihov
rad, taj rad nije bio sistematski organiziran pa se ¢esto desavalo da sjednice nisu najavljivane, bez
pripreme dnevnog reda i slicno. Isto je prepoznala i CIK koja je u maju 2016. donijela Uputstvo o
nacinu rada i izvjestavanju izborne komisije osnovne izborne jedinice u BiH, kojim je blize
propisano funkcionisanje lokalnih izbornih komisija. Izmedu ostalog, uputstvom je propisano
donosenje Poslovnika o radu lokalne izborne komisije, $to je u potpunosti ispoStovano od strane
svih lokalnih izbornih komisija u BiH. Uputstvom je takode predvidena moguénost da lokalne
izborne komisije imenuju sekretara i/ili tehnickog sekretara na sto se odlucilo 69 izbornih komisija
ili 48% od ukupnog broja lokalnih izbornih komisija Sto ¢e vjerojatno doprinijeti kvaliteti
odrzavanja izbora na njihovom podrucju. Vecina lokalnih izbornih komisija provodi adekvatne
pripreme za odrZavanje izbora. Od 15.07.2018. godine lokalne izborne komisije odrzale su 457
sjednica, a pored toga odrzan je i veliki broj telefonskih sjednica.

Sve lokalne izborne komisije funkcioniSu u punom sastavu osim izborne komisije u Op¢ini Kupres
RS gdje je predsjednik izborne komisije podnio ostavku 15. avgusta kao razlog navodedi da je
imenovan bez svoje saglasnosti.

Sastav izbornih komisija, prema odredbama lzbornog zakona BiH i Zakona o ravnopravnosti
spolova, treba odraZavati polnu zastupljenost od najmanje 40% pripadnika/ca manje zastupljenog
spola sto je i ispostovano u 91,6% lokalnih izbornih komisija. ZabiljeZzeno je da izborne komisije u
12 opéina, u Bosanskom Petrovcu, Bosanskom Grahovu, Domaljevcu - Samcu, Glamo¢u, Krupi na
Uni, Kupresu (RS), Novom Gradu Sarajevo, Novom Sarajevu, Petrovcu, Sirokom Brijegu, Stolcu i
Zvorniku ne odraZavaju spolnu zastupljenost kako je zakonom predvidena.

Vlast na lokalnom nivou duZna je obezbijediti uslove za funkcionisanje izbornih komisija. Kada su
u pitanju uslovi rada u kojima djeluju izborne komisije osnovnih izbornih jedinica, zabiljezeno je

da se sa problemima u radu susreée 11 izbornih komisija®, koje navode da nemaju adekvatne
prostorije za rad i opremu.

Posmatraci/ce Koalicije izvjestavaju da su Centri za biracki spisak u svim opc¢inama/gradovima
dostupni gradanima/kama, izuzev u opcéinama Klju¢ gdje poslove Centra trenutno obavlja
Opcinska izborna komisija i Bosansko Grahovo gdje nije imenovana osoba koja ¢e obavljati ove
poslove kao zamjena za radnika na bolovanju.

Jedna od obaveza izbornih komisija na lokalnom nivou jeste odredivanje broja i vrste birackih
mjesta do zadatog roka po kalendaru izbornih aktivnosti. Do zadatog roka, 3. avgusta/kolovoza,
velika veéina lokalnih izbornih komisija su odredile broj i vrstu birackih mjesta, dok njih 9° to nije
uradilo.

Kada govorimo o postivanju drugih rokova predvidenih izbornim kalendarom, 21° op¢i
nska/gradska izborna komisija nije dodijelila pozicije politickim subjektima u birackim odborima
do 8. avgusta/kolovoza tj. nisu odrzale Zrijebanje za ¢lanove/ice birackih odbora ¢ime su prekrsile
rok za ovu aktivnost. Neke od njih navode da su dobile suglasnost ClIK-a za prolongiranje
Zrijebanja.

U viSe od polovine opdéina i gradova u BiH politicki subjekti nisu dostavili prijedloge ¢lanova/ica
birackih odbora do 15. avgusta/kolovoza $to je takode bio rok. Prema informacijama iz ovih
izbornih komisija, CIK je prolongirala taj rok do 20. avgusta/kolovoza. Postavlja se pitanje ¢emu
sluze rokovi ako se isti krSe bez posljedica ili prolongiraju odlukom CIK-a Sto onda utjece na
kasnjenje drugih predvidenih aktivnosti lokalnih izbornih komisija.

U izvjesStajnom periodu lokalnim izbornim komisijama podneseno je svega 4 prigovora: u Opcini
Vitez u vezi sa azurnos¢u birackog spiska, u Opcini Stari Grad Sarajevo u vezi sa Zrijebanjem za
mjesta u birackim odborima, te u op¢inama Gracanica i Petrovo politicki subjekti su se Zalili na to
da zamjenici/e u birackim odborima nece biti angazovani niti placeni.

Posmatraci/ce Koalicije 'Pod lupom' uglavhom imaju pozitivna iskustva u saradnji lokalnim
izbornima komisijama. U svega 10 od 143 lokalne izborne komisije prijavljeni su odredeni
problemi u komunikaciji sa posmatracima/cama koji se uglavhom ti¢u neobavjestavanja o
zakazivanju sjednica.

8 |zborne komisije u Bosanskom Grahovu, Donjem Zabaru, Glamocu, Istoénom Mostaru, Livnu, Maglaju, Pelagi¢evu,
Ribniku, Sokolcu, Usori i Vukosavlju.

9 Capljina, Citluk, Gracanica, llijag, Ljubinje, Mrkonji¢ grad, Novi Grad Sarajevo, Novo Sarajevo i Velika Kladuga

19 1zborne komisije u Berkovi¢ima, Bosanskom Grahovu, Busovaci, Celi¢u, Doboj Jugu, Dobreti¢éima, Donjem Zabaru,
Drvaru, Istoénom Mostara, Jajcu, Kresevu, Kupresu (RS), Mili¢ima, Novom Gradu, Ribniku, Srbcu, Teocaku, Tesnju,
Tomislavgradu, Usori i Vogoséi.

4.3. Mediji, civilno drustvo i gradani/ke
4.3.1. lzvjestavanje medija

Dugorocni posmatraci/ce Koalicije ,Pod lupom* pratili su i izvjeStavanje lokalnih i regionalnih
medija. Posmatranjem medijskog izvjeStavanja posmatraci/ce su zabiljeZili sluajeve pristrasnog
izvjeStavanja medija koji u svojim sadrzajima uglavnom pozitivno ili uglavhom negativno
izvjestavaju o odredenim politickim subjektima te prenosenje neprimjerenog govora funkcionera
ili kandidata na izborima.

Zabiljezena su ukupno 34 slucaja potencijalnog govora mrinje, izazivanja etnicke, vjerske, rasne
ili druge netrpeljivosti, zapaljive retorike, upotrebe neprimjerenih simbola ili poziva na nasilje.

Posmatraci/ce iz devet opdéina su izvjestili da su mediji izloZeni pritiscima javnih zvani¢nika i/ili
politickih subjekata. Radi se o opc¢inama Isto¢na llidza, Isto¢no Novo Sarajevo, Mostar, Novi Grad
Sarajevo, Petrovo, Stari Grad Sarajevo, Velika Kladu$a, Zenica i Zepce.

Ono $to najvise zabrinjava jesu napadi na novinare/ke koji su se desili u avgustu mjesecu, ali i
ranije tokom godine. Poku$aj ubistva novinara BN televizije Vladimira Kovacevi¢a je nadrasti¢niji
primjer napada na slobodu medija. Novinarka Mira Kostovi¢ bila je izloZzena prijetnjama od strane
v.d. direktora Javnog preduzeéa ,Putevi RS“ i predsjednika regionalnog odbora DNS-a Nenada
Nesi¢a njoj i njenom suprugu. Koalicija ,Pod lupom“ najostrije osuduje napade na novinare/ke i
na istrazne organe apeluje da se pocinioci i narucioci ovih nedjela ¢im prije otkriju i sankcionisu.
Bez slobodnih medija nema ni slobodnih i postenih izbora.

Koalicija Pod lupom ée od petka, 7. septembra, $to je dan zvani¢nog pocetka izborne kampanje,
na terenu imati dodatnih 42 posmatrada/ice izborne kampanje koji ¢e posjetiti oko 500
predizbornih skupova politickih subjekata i izvjeStavati o toku izborne kampanje. 7. septembra
pocinje i sistematizovani monitoring medijskog izvjesStavanja koji ¢e obuhvatiti 30 medija i 40 dana
medijskog izvjeStavanja, ukljucujuéi 30 dana izborne kampanje i dodatnih 10 dana nakon izbornog
dana.

4.3.2. Civilno drustvo i gradani/ke

U tri sluaja posmatraci/ce Koalicije ,Pod lupom“ su prijavili pritiske i napade kojima su bili
izloZeni. Pri organizaciji uli¢nih akcija u opéinama Banja Luka i Isto¢no Novo Sarajevo desili su se
verbalni napadi (,soroSevci, unistili ste ovu zemlju” i ,bic¢ete protjerani, doci ¢e kraj i vama
uskoro”). U Op¢ini Tomislavgrad desetak minuta nakon lijepljenja plakata Koalicije ,,Pod lupom",
plakati su unisteni.

Koalicija ,Pod lupom“ ¢e uciniti sve da zastiti svoje posmatrace/ice na terenu. Jo$ jednom
apelujemo na politicke subjekte i gradane/ke da se pridrzavaju zakona i suzdrZe od bilo kakvih
pritisaka na posmatrace/ice Koalicije. Nosioce javnih funkcija pozivamo da se pridrzavaju izbornih
pravila u predstojecoj izbornoj kampaniji.

ZabiljeZeni su i slucajevi pokusaja negativnog utjecaja na slobodu okupljanja i izraZzavanja volje
gradana/ki. Predsjednik RS Milorad Dodik je u dva navrata naglasio da sloboda okupljanja i
izrazavanja volje gradana/ki koji su okupljeni u grupu ,Pravda za Davida“ treba da bude
onemogucena i da je nezakonita, te negodovao prema okupljanju gradana/ki koji su protestvovali
u znak podrske pretu¢enom novinaru BN televizije Vladimiru Kovacevicu.

U petak, 17.08.2018. policija je pokusala da zabrani okupljanje gradana/ki koje se ne odnosi na
izbore, nego na lokalnu problematiku vezano za izgradnju mini hidroelektrane Kruséica u Op¢ini
Vitez. Poznato je da se prosle godine 24.08. desio incident u ovom mjestu nakon $to su pripadnici
specijalne policije MUP-a SBK priveli vise osoba koje su protestvovale protiv izgradnje MHE pri
¢emu je viSe osoba povrijedeno.

5. 0O Koaliciji Pod lupom

Koalicija za slobodne i poStene izbore - Pod lupom osnovana je u maju 2014. godine s ciljem
provodenja projekta gradanskog, nestranackog posmatranja Opcih izbora 2014. godine. Koaliciju
¢ini Sest!! nevladinih organizacija iz cijele BiH. Primarna aktivnost Koalicije je posmatranje izbora.
Koalicija je do sada posmatrala Opée izbore 2014. godine, Lokalne izbore 2016. godine,
prijevremene lokalne izbore uosam opcina, prve izbore u novoformiranoj opdcini Stanari,
ponovljene izbore u opcini Stolac i postupak provodenja opoziva nacelnika opéine Lukavac. Na
svim navedenim izborima je bilo angazovano vise od 5.500 posmatraca/ica. Pored toga, Koalicija
se bavi istraZivanjima i izradom medunarodnih komparativnih analiza, praéenjem sjednica
Centralne izborne komisije BiH, organiziranjem okruglih stolova i konferencija okupljajudi
predstavnike/ce zakonodavnih i izvr$nih institucija vlasti, izborne administracije, medunarodne i
akademske zajednice, te medija i civilnog drustva. Koalicija aktivno radi i na zagovaranju
unapredenja izbornog procesa u svim njegovim segmentima. Pored navedenih aktivnosti,
Koalicija vrsii edukaciju mladih biraca/ica koji prvi put izlaze na izbore, a u cilju motivacije i
ohrabrivanja da aktivno ucestvuju u izbornom procesu. Kroz ovu aktivnost do sada je edukovano
30.000 mladih ljudi Sirom BiH.

Koalicija svoje aktivnosti u predizborno vrijeme usmjerava na monitoring rada izborne
administracije, proces registracije biraca/ica, monitoring (pred)izbornih kampanja politi¢kih
subjekata, te prijavu nepravilnosti i postupanje po istima. Nestranacki, gradanski posmatraci/ce
¢e biti okosnica posmatranja izbornog dana. Oni ¢e objektivno i blagovremeno izvjestavati o
izbornom procesu sa birackih mjesta. U postizborno vrijeme, Koalicija vr$i monitoring zaprimljenih
primjedbi i prigovora na izborni proces, prati formiranje novoizabranih organa vlasti u BiH, te ¢e
u izvjeStajnoj formi dati preporuke i zagovarati unapredenje pravnog okvira i izbornog
zakonodavstva u BiH.

Aktivnosti Koalicije se provode kroz trogodisnji projekat BASE (eng. skr. od Izgradnja odgovornosti
i sistema u izborima) i dodatno finansiranje za povecanje obima posmatracke misije. Projekat
BASE finansira Evropska unija (EU), dok je dodatno finansiranje obezbijedila je Americka agencija
za medunarodni razvoj (USAID). Glavni cilj BASE projekta je doprinijeti unapredenju kvalitete
izbornog procesa u BiH, u skladu sa medunarodnim standardima i najboljim praksama,
ohrabrujudi aktivno uceS¢e gradana u posmatranju izbora i zagovaranju unapredenja izbornog
zakonodavstva.

11 Centri civilnih inicijativa (CCl), UdruZenje gradana '"Demokratija-Organizovanje-Napredak' Prijedor (DON Prijedor),
Institut za razvoj mladih i zajednice ""Perpetuum Mobile" Banja Luka, Centar za gradansku suradnju Livno (CGS Livno),
Inkubator drustvenih inovacija "MUNJA'" i Forum gradana Tuzle (FGT Tuzla)

